
Мағжан Жұмабай Бекенұлы
1893 ж. маусымның 25, Солтүстік Қазақстан облысы, 
бұрынғы "Молодежный" кеңшарының аумағы, қазіргі 
Мағжан Жұмабай ауданы, Сасықкөл жағасы — 1938 

ж. наурыздың 19, Алматы қаласы) — Алаш 
қозғалысының қайраткері, ақын, қазақ əдебиетінің 

көрнекті өкілі.



Мағжан Жұмабаев поэзия əлеміндегі жарық жұлдыз, 
қайталанбас құбылыс. Оның қуатты, бойға жігер, 

жүрекке от беретін рухты үні, ізденістері мен 
жаңашылдығы қазақ əдебиетін ХХ ғасырдың басында-ақ 

Еуропа, орыс əдебиетінің биік деңгейіне көтерді. 
«Өлеңді музыкаға айналдырған, дыбыстан сурет 

тұрғызған, сөзге жан бітірген, жаңа өлшеулер 
шығарған» Мағжанның осындай қасиеттерін, ішкі 

шығармашылық құдіретін жұрттан бұрын байқаған əрі 
аса жоғары бағалаған Мұхтар Əуезов: «Мағжан 

мəдениеті зор ақын. Сыртқы кестенің келісімі мен 
күйшілдігіне қарағанда, бұл бір заманның тегінен 

асқандай, сезімі жетілмеген қазақ қауымынан ертерек 
шыққандай… Сондықтан бүгінгі күннің бар 

жазушысының ішінен келешекке бой ұрып, артқы күнге 
анық қалуға жарайтын сөз – Мағжанның сөзі. Одан 
басқамыздың бəріміздікі күмəнді, өте сенімсіз деп 

білемін» деп жазды.



Мағжанды сүйетін, еуропалығын, жарқыраған, əшекейін 
сүйетін Мұхтар Əуезовтің өз ойын осылай Мағжан 

қуғын-сүргінге ұшырап жүрген кезде ашық айтуы, бұл – 
Мағжанның шығармашылығына берілген баға, өсер 

елдің баласының сөзі ғана емес, азапты жолда жүрген 
ақынға ашықтан-ашық ара түсу, өз басын оққа 

байлағанмен бірдей нағыз ерлік еді! 



Мұхтар Əуезов оған саналы түрде барды. Өйткені олар 
ел тарихындағы ең бір жойқын да күрделі кезеңде 

тарихи-əлеуметтік құбылысқа сыншыл көзбен қарап, 
өзінше баға берген, ұлт бостандығы мен тəуелсіздгі 

жолындағы күресте білек біріктірген тағдырлас жандар-
тын. Мұхтар Əуезов Мағжан қаламынан шыққан 
туындыларға əркез зер салып жүреді, «Алқа» 

бағдарламасымен де алғашқылардың бірі болып 
танысады.



Соңғы жиырма жылдың ішінде Мағжан жайлы біраз дүние жарық 
көргенін жоғарыда айттық. Солардың ішінде белгілі жазушы Жайық 
Бектұровтың еңбегінің орны бөлек десем ақиқаттан тым алыс кете 

қоймаспын. Ш.Уəлиханов, Ы. Алтынсарин, Ə. Бөкейханов, А. 
Байтұрсынов, Ə. Марғұлан сынды қазақтың асыл ұлдарының əдеби 

портреттерін оқырманға тарту еткен Ж. Бектұров Мағжанның 
халқына қайта оралуына да көп еңбек сіңірді. 



Ол Қазақстан Жазушылар одағының Қарағанды облысаралық 
бөлімшесін басқарған жылдары Солтүстік Қазақстан облысына сан 
мəрте келіп, Мағжанның жары Зылихамен кездесіп, қолынан келген 
көмегін аямаған. «Мағжанды іздестірдіңіз бе? Жоғарғы жаққа арыз 

жаздыңыз ба? деп сөз бастап кеттім. «Жаздық қой. Жазбаған 
жеріміз жоқ. Ештеме шықпады», - деді Зылиқа. Мен ол кісіге: «Сіз 

Н.С. Хрущевке жазыңыз. Күйеуім ақын еді, жұрт ұлтшыл десті. 
Бірақ ол ешқандай басшы жұмыста болған жоқ еді. Кеңес үкіметіне 

қарсы ешбір теріс əрекет істеген адам емес. 1930 жылы 
ұлтшылсың деп бір соттады. Одан лагерьде жазасын өтеп келіп, 

болмашы қызмет істеп жүргенде қайта қамалды, жоқ болып кетті» 
деп жазыңыз» дедім». (Ж. Бектұров)



Мағжан Жұмабаевтың мемориалдық мұражайы
Ақынның 100 жылдық мерейтойына арналып 1993 ж. ашылған. Ол М.

жұмабаев аудандағы өзінің туып-өскен Сарытомар ауылында 
орналасқан. Мұражай бұрынғы М.Жұмабаев атындағы кеңшардың 
мектебінде. Ондағы жиналған қорлар мен материалдар ақынның 
шығармашылық өміріне арналған. Құжаттардың көшірмесі 
Алматы, Петропавл, Омбы қалаларында жəне кейбір аудандарда 
сақталған. Мұражайдың жалпы аумағы 60м².





• М.Ж. Қай жылы туған?
• Қай айы туған?
• Қай жерде туған


